
	1. ՀՀ ֆինանսների նախարարություն
	13․05․2024թ․

	
	N01/2-3/8398-2024

	Ձեր թիվ 01/3-1/22240-2024 գրությամբ ներկայացված՝ «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ հայտնում ենք հետևյալը:
Մրցակցության պաշտպանության հանձնաժողովի կողմից իրականացված ուսումնասիրությամբ ներկայացված տեղեկատվությունը հաշվի առնելով՝ Ֆինանսների նախարարությունը, որպես հարկային քաղաքականության մշակման և իրականացման համար պատասխանատու մարմին, նույնպես նախաձեռնել էր ենթաակցիզային ապրանքների ցանկի ընդլայնմանն ուղղված օրենսդրական նախաձեռնության մշակման աշխատանքներ: Այդուհանդերձ, դեմ չենք, որ այդ աշխատանքների հետագա ընթացքն ուղեկցվի Պետական եկամուտների կոմիտեի կողմից:
Միևնույն ժամանակ, հաշվի առնելով հանձնաժողովի կողմից ներկայացված տեղեկատվությունն առ այն, որ ԱՏԳ ԱԱ 3811 ծածկագրի ներքո ներմուծվող ապրանքների շրջանակում օկտանը երբեմն օգտագործվում է որպես բենզինին փոխարինող ապրանքատեսակ՝ գտնում ենք, որ հարկումից խուսափելու հնարավորությունները վերացնելու տեսանկյունից նպատակահարմար է քննարկել այս ապրանքատեսակի մասով բենզինի համար սահմանված ակցիզային հարկի դրույքաչափին համարժեք դրույքաչափ սահմանելու հարցը:
	Ընդունվել է։
Նախագծում ԱՏԳ ԱԱ 3811 ծածկագրի դասվող ապրանքների մասով ակցիզային հարկի դրույքաչափը սահմանվել է բենզինի համար օրենսգրքի 88-րդ հոդվածով սահմանված դրույքաչափը (1 տոննայի համար՝ 43600 դրամ):



	Հայտնում ենք նաև, որ Ֆինանսների նախարարություն դիտարկում է պրոպանի համար առանձին ակցիզային հարկի դրույքաչափ սահմանելու միջոցով նշյալ ապրանքատեսակի գծով ակցիզային հարկի բեռը որոշակիորեն բարձրացնելու հարցը՝ հաշվի առնելով այն հանգամանքը, որ այն նույնպես օգտագործվում է որպես ներքին այրման շարժիչի վառելիք:
Հաշվի առնելով վերոգրյալը՝ խնդրում ենք ձևավորել Պետական եկամուտների կոմիտեի դիրքորոշումը նաև վերոնշյալ առաջարկության կապակցությամբ:
	Ընդունվել է ի գիտություն։
Եթե առաջարկությունը վերաբերում է ԱՏԳ ԱԱ 2711 ծածկագրին դասվող ապրանքներից ԱՏԳ ԱԱ 2711 12 ծածկագրին դասվող ապրանքը` պրոպանը, առանձնացնելուն և այդ ապրանքի ներմուծման մասով ակցիզային հարկի դրույքաչափը բարձրացնելուն, ապա այն հնարավոր է քննարկել և սահմանել համապատասխան վերլուծությունների և գնահատականների հիման վրա: Ներկայումս ԱՏԳ ԱԱ 2711 ծածկագրին դասվող նավթային գազերի և գազանման այլ ածխաջրածինների համար ակցիզային հարկի դրույքաչափը 2024թ.` 1188 դրամ է 1 տոննայի համար:

	2. ՀՀ ֆինանսների նախարարություն
	20․05․2024թ․

	
	N01/2-3/10232-2024

	Ի լրումն ՀՀ ֆինանսների նախարարության ս.թ. մայիսի 13-ի թիվ 01/2-3/8398-2024 գրության, «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ առաջարկում ենք հետևյալը:
ՀՀ հարկային օրենսգրքի 88-րդ հոդվածի 1-ին մասի աղյուսակի 20-րդ կետի համաձայն՝ նավթային գազերի և գազանման այլ ածխաջրածինների համար ակցիզային հարկը 2024 թվականին 1 տոննայի համար սահմանված է 1188 դրամի չափով: Միաժամանակ, նավթային գազերի և գազանման այլ ածխաջրածինների համար ակցիզային հարկը առաջին անգամ սահմանվել է 1 տոննայի համար 1000 դրամի չափով` 2000 թվականի հուլիսի 7-ին ընդունված Ակցիզային հարկի մասին ՀՀ օրենքով:
Խնդիրն այն է, որ նավթային գազերը և գազանման այլ ածխաջրածինները նույնպես օգտագործվում են որպես ներքին այրման շարժիչների համար վառելիք, սակայն ցածր ակցիզային հարկի դրույքաչափով հարկելու արդյունքում անհավասար մրցակցային պայմաններ են ստեղծվում այդ ապրանքները որպես ներքին այրման շարժիչի վառելիք օտարող տնտեսավարող սուբյեկտների և բենզին ու սեղմված բնական գազ օտարող տնտեսավարող սուբյեկտների միջև:
Ավելին, նավթային գազերի և գազանման այլ ածխաջրածինների (պրոպան և այլ հեղուկ գազ) ակցիզային հարկի ցածր դրույքաչափով հարկելու արդյունքում նաև նվազում են բենզինի ու սեղմված բնական գազի սպառման ծավալները, ինչը հանգեցնում է պետական բյուջեի եկամուտների կրճատման:
Միաժամանակ, ըստ վիճակագրության 2021, 2022 և 2023 թվականներին ներմուծվել են համապատասխանաբար 73.5 հազ. տոննա, 90.0 հազ. տոննա և 126.0 հազ. տոննա նավթային գազեր և գազանման այլ ածխաջրածիններ:
Ընդ որում, միջազգային փորձի վերլուծությունը նույնպես ցույց է տալիս, որ հեղուկ գազի ակցիզային հարկի բարձր դրույքաչափով հարկումը բավական տարածված է: Մասնավորապես, հեղուկ գազի ակցիզային հարկի դրույքաչափը բենզինի ակցիզային հարկի դրույքաչափի նկատմամբ միջինում սահմանվում է մոտ 2 անգամ ցածր մակարդակում:
Հաշվի առնելով վերոգրյալը՝ առաջարկում ենք այս փուլում քննարկել ներքին այրման շարժիչների համար որպես վառելիք օգտագործվող նավթային գազերի և գազանման այլ ածխաջրածինների մասնավորապես՝ պրոպանի, բութանի և այլն ակցիզային հարկի դրույքաչափը բարձրացնելու և այն 1 տոննայի համար առնվազն 10.0 հազ. դրամի չափով սահմանելու նպատակահարմարության հարցը:
	Ներմուծվող` ներքին այրման շարժիչների համար որպես վառելիք օգտագործվող նավթային գազերի և գազանման այլ ածխաջրածինների մասնավորապես՝ պրոպանի, բութանի և այլն ակցիզային հարկի դրույքաչափը բարձրացնելու և այն 1 տոննայի համար առնվազն 10.0 հազ. դրամի չափով սահմանելու նպատակահարմարության հարցի հետ կապված հայտնում ենք, նշված ապրանքատեսակների ներմուծման մասով ակցիզային հարկի դրույքաչափը բարձրացնելը` ելնելով այդ ապրանքատեսակի օգտագործման նպատակից, կարծում ենք, անիրատեսական է և կիրարկման տեսանկյունից գրեթե անհնար: Հետևաբար` կստացվի, որ ներմուծվող նավթային գազերի և գազանման այլ ածխաջրածինների դրույքաչափի բարձրացում պետք է նախատեսվի տվյալ ապրանքային դիրքում ներառվող բոլոր ապրանքատեսակների մասով, որը կարծում ենք լրացուցիչ ուսումնասիրման, քննարկման ու հիմնավորման ենթակա է, հաշվի առնելով նաև ՀՀ ֆինանսների նախարարության 23.07.2024թ. N01/2-3/12171-2024 գրության 1-ին կետով հայտնած դիրքորոշման համատեքստում:

	3. ՀՀ ֆինանսների նախարարություն
	23․07․2024թ․

	
	N01/2-3/12171-2024

	Ձեր թիվ 01/3-1/22240-2024 գրությամբ ներկայացված՝ «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի լրամշակված նախագծի վերաբերյալ հայտնում ենք հետևյալը:
1․ Գտնում ենք, որ հարկումից խուսափելու հնարավորությունները վերացնելու տեսանկյունից անհրաժեշտ է քննարկել նաև կարողությունները զարգացնելու միջոցով խնդիրը լուծելու հարցը, մասնավորապես, ստեղծել լաբորատոր փորձաքննության իրականացման հնարավորություն, ինչը թույլ կտա իրականացնել ճիշտ դասակարգում և նույնականացնել այս կամ այն նավթամթերքը ԱՏԳ ԱԱ-ում սահմանված հասկացությունների հետ: Արդյունքում, հնարավոր կլինի հստակ սահմանել նաև ռիսկային դեպքերը, երբ ակցիզային հարկով հարկման ենթակա ապրանքները նպատակային դասվում են ակցիզային հարկով հարկման ոչ ենթակա ապրանքների դասին:
Բացի այդ, գործնականում կարող են լինել դեպքեր, երբ որոշ ապրանքների, օրինակ՝ ԱՏԳ ԱԱ 2710 12 900 8 (տպագրական ներկի յուղային լուծիչ` նավթային հիմքով) ծածկագրերին դասվող ապրանքների՝ ակցիզային հարկով հարկումը կարող է լինել ոչ նպատակահարմար:
Միաժամանակ, հայտնում ենք, որ այս կամ այն ապրանքի՝ ակցիզային հարկով հարկման հարցը քննարկելիս անհրաժեշտ է պարզել նաև, թե այդ ապրանքը հիմնականում որտեղ կամ ինչ նպատակներով է օգտագործվում, օրինակ՝ ֆիզիկական անձանց կողմից սպառման նպատակներով, թե տնտեսավարող սուբյեկտների կողմից արտադրական նպատակներով: Դա կարևորվում է այն առումով, որ բացառապես արտադրական նպատակներով օգտագործվող ապրանքներն ակցիզային հարկով հարկելը կարող է խնդրահարույց լինել:
	Ընդունվել է ի գիտություն:

	2․ Նախագծով, մասնավորապես, առաջարկվում է ԱՏԳ ԱԱ 3811 և ԱՏԳ ԱԱ 3819 00 000 0 ծածկագրերին դասվող ապրանքները ներառել ակցիզային հարկով հարկման ենթակա ապրանքների ցանկում և այդ ապրանքների ակցիզային հարկի դրույքաչափերը սահմանել՝ հիմք ընդունելով ՀՀ հարկային օրենսգրքով (այսուհետ՝ Օրենսգիրք) նավթամթերքների համար սահմանված ակցիզային հարկի դրույքարչափը՝ 1 տոննայի համար 29450 դրամ:
Հարկումից խուսափելու հնարավորությունները վերացնելու նպատակով նախկինում առաջարկել ենք քննարկել ԱՏԳ ԱԱ 3811 ծածկագրին դասվող ապրանքների ակցիզային հարկի դրույքաչափն Օրենսգրքով բենզինի համար սահմանված ակցիզային հարկի դրույքաչափին համարժեք սահմանելու նպատակահարմարության հարցը՝ հաշվի առնելով այն, որ ԱՏԳ ԱԱ 3811 ծածկագրի ներքո ներմուծվող ապրանքների շրջանակում օկտանը երբեմն օգտագործվում է որպես բենզինին փոխարինող ապրանք:
Այս առումով, հայտնում ենք, որ մեր առաջարկությունը չի ընդունվել, հետևաբար կրկին առաջարկում ենք քննարկել այն։
Ընդ որում, նույն խնդիրն առկա է նաև ԱՏԳ ԱԱ 3819 00 000 0 ծածկագրին դասվող ապրանքների մասով, քանի որ, օրինակ՝ ԱՏԳ ԱԱ 3403 ծածկագրին դասվող ապրանքները (որոնց համար Օրենսգրքով սահմանված ակցիզային հարկի դրույքաչափը 1 տոննայի համար 550000 դրամ է) կարող են հայտարարագրվել ԱՏԳ ԱԱ 3819 00 000 0 ծածկագրով և հարկվել ակցիզային հարկի անհամեմատ ցածր դրույքաչափով (1 տոննայի համար 29450 դրամ):
Հաշվի առնելով վերոգրյալը՝ առաջարկում ենք քննարկել ԱՏԳ ԱԱ 3819 00 000 0 ծածկագրին դասվող ապրանքների ակցիզային հարկի դրույքաչափն Օրենսգրքով քսայուղերի համար սահմանված ակցիզային հարկի դրույքաչափին համարժեք սահմանելու հնարավորության հարցը:
	Ընդունվել է։
Նախագծում `
1) ԱՏԳ ԱԱ 3811 ծածկագրի դասվող ապրանքների մասով ակցիզային հարկի դրույքաչափը սահմանվել է 1 տոննայի համար՝ 43600 դրամ (բենզինի համար օրենսգրքի 88-րդ հոդվածով սահմանված դրույքաչափին համապատասխան),
2) ԱՏԳ ԱԱ 3819 00 000 0 ծածկագրի դասվող ապրանքների մասով ակցիզային հարկի դրույքաչափը սահմանվել է 1 կգ համար 550 դրամ (քսայուղի համար օրենսգրքի 88-րդ հոդվածով սահմանված դրույքաչափին համապատասխան):




	3․ Հայտնում ենք նաև, որ նախագծի նախնական տարբերակի վերաբերյալ առաջարկել ենք քննարկել նավթային գազերի և գազանման այլ ածխաջրածինների համար Օրենսգրքի 88-րդ հոդվածով սահմանված դրույքաչափերը վերանայելու նպատակահարմարության հարցը:
Այս առումով, կրկին առաջարկում ենք քննարկել վերոնշյալ հարցը։
	Դիրքորոշումը ներկայացվել է ՀՀ ֆինանսների նախարարության 20.05.2024թ. N01/2-3/10232-2024 գրությամբ ներկայացված կարծիքի շրջանակներում:

	4. ՀՀ էկոնոմիկայի նախարարություն
	19․04․2024թ․

	
	N01/7382-2024

	Ի պատասխան 2024 թվականի ապրիլի 10-ի Ձեր թիվ 01/3-1/22240-2024 գրության՝ հայտնում ենք, որ ուսումնասիրելով «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագիծը, ՀՀ էկոնոմիկայի նախարարությունը դեմ չէ ԱՏԳ ԱԱ 3811 և 3819 00 000 0 ծածկագրերին դասվող ապրանքների ներառմանը ակցիզային հարկով հարկման ենթակա ապրանքների ցանկում։ 
Միևնույն ժամանակ հարկ է նշել, որ վերոնշյալ ծածկագրերին դասվող ապրանքները կարող են օգտագործվել մշակող արդյունաբերության ոլորտում, և այդ ապրանքների ակցիզային հարկով հարկումը կարող է հանգեցնել տվյալ ապրանքների գնաճին, ինչն էլ կարող է հանգեցնել ոլորտի մրցունակության նվազեցմանը և խոչընդոտել զարգացումը։
 Հաշվի առնելով  վերոգրյալը՝ առաջարկում ենք փոփոխություն կատարել նաև Հարկային օրենսգրքի 101-րդ հոդվածի 1-ին մասում, մասնավորապես՝ արդյունաբերական կազմակերպությունների կողմից ձեռք բերված ապրանքների շարքում ավելացնել ԱՏԳ ԱԱ 3811 և ԱՏԳ ԱԱ 3819 00 000 0 ծածկագրերին դասվող ապրանքները՝ որպես արդյունաբերական կազմակերպությունների կողմից վճարված ակցիզային հարկի փոխհատուցում նախատեսող ապրանքներ:
	Չի ընդունվել:
Հաշվի առնելով Ֆինանսատնտեսական նախարարական կոմիտեի ս.թ. օգոստոսի 12-ի նիստի քննարկման արդյունքները և այդ նիստի արձանագրության 4-րդ կետով տրված հանձնարարականի շրջանակներում ՀՀ ֆինանսների նախարարության ներկայացրած դիրքորոշումը նախագծից հանվել է օրենսգրի 101-րդ հոդվածի 1-ին մասում առաջարկվող փոփոխությունը:

	5. ՀՀ էկոնոմիկայի նախարարություն
	31․05․2024թ․

	
	N01/10748-2024

	Ի պատասխան Ձեր 2024 թվականի մայիսի 20-ի N 01/3-1/31086-2024 գրության՝ հայտնում ենք, որ ուսումնասիրելով «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի լրամշակված նախագիծը, ՀՀ էկոնոմիկայի նախարարությունը նպատակահարմար չի գտնում ԱՏԳ ԱԱ 2710 19 7-2710 19 9, ԱՏԳ ԱԱ  2710 12, ԱՏԳ ԱԱ  2710 19 1 - 2710 19 6, ԱՏԳ ԱԱ 2710 20, ԱՏԳ ԱԱ 3811 և 3819 00 000 0 ծածկագրերին դասվող ապրանքների ներառումը ակցիզային հարկով հարկման ենթակա ապրանքների ցանկում։ 
	Ընդունվել է ի գիտություն:
Նախագծով հստակեցվում են այն բոլոր ԱՏԳ ԱԱ ծածկագրերը, որոնց մասով նպատակահարմար է ակցիզային հարկի կիրառությունը։

	Ինչպես նշվել էր մեր նախորդ՝ N 01/7382-2024 գրությամբ, վերոնշյալ ծածկագրերին դասվող ապրանքները կարող են օգտագործվել մշակող արդյունաբերության ոլորտում, և այդ ապրանքների ակցիզային հարկով հարկումը կարող է հանգեցնել տվյալ ապրանքների գնաճին, ինչն էլ կարող է հանգեցնել ոլորտի մրցունակության նվազեցմանը և խոչընդոտել զարգացումը։ Ուստի առաջարկվել էր փոփոխություն կատարել նաև Հարկային օրենսգրքի 101-րդ հոդվածի 1-ին մասում, մասնավորապես՝ արդյունաբերական կազմակերպությունների կողմից ձեռք բերված ապրանքների շարքում ավելացնել նշված ապրանքները՝ որպես արդյունաբերական կազմակերպությունների կողմից վճարված ակցիզային հարկի փոխհատուցում նախատեսող ապրանքներ, սակայն նախագծի լրամշակված փաթեթի ուսումնասիրությունից պարզ է դառնում, որ ներկայացված առաջարկը հաշվի չի առնվել Պետական եկամուտների կոմիտեի կողմից։
	Հաշվի առնելով Ֆինանսատնտեսական նախարարական կոմիտեի ս.թ. օգոստոսի 12-ի նիստի քննարկման արդյունքները և այդ նիստի արձանագրության 4-րդ կետով տրված հանձնարարականի շրջանակներում նախագծի վերաբերյալ ՀՀ ֆինանսների նախարարության ներկայացրած դիրքորոշումը նախագծից հանվել է օրենսգրքի 101-րդ հոդվածի 1-ին մասում առաջարկվող փոփոխությունը:

	Ինչ վերաբերում է նախագծի հիմնավորմամբ նշված՝ գործնականում հանդիպող ակցիզային հարկով հարկման ենթակա որոշ ապրանքների նկարագրի հնարավոր փոփոխությամբ ԱՏԳ ԱԱ տարբեր դիրքերով կամ ենթադիրքերով հայտարարագրելուն և օրենքով սահմանված կարգով ակցիզային հարկի վճարումից խուսափելուն, ապա առաջարկում ենք վերոնշյալ խնդրի վերացումը իրականացնել ՊԵԿ վերահսկողական մեխանիզմների կատարելագործման միջոցով։ Օրենսդրական դրույթի նման փոփոխությունը, կարծում ենք, անհավասար պայմաններ կստեղծի այն տնտեսավարողների համար, որոնք օրենսդրությունը շրջանցելու նպատակ չեն հետապնդում։ Հետևաբար, խնդիրը կարգավորելու նպատակով նախագծով ներկայացված ակցիզային հարկով հարկման ենթակա ապրանքների ցանկի ընդլայնումը արդարացված մոտեցում չէ։
	Ընդունվել է ի գիտություն:

	6․ ՀՀ արդարադատության նախարարություն
	05․06․2024թ․

	
	N//21616-2024

	«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
Առաջարկում ենք Նախագծի ինկորպորացիայի ընթացքում խնդիրներից խուսափելու նպատակով՝ Նախագծի 1-ին հոդվածի 1-ին մասի 4-րդ կետով նախատեսվող լրացման փոխարեն Հայաստանի Հանրապետության հարկային օրենսգրքի  87-րդ հոդվածի 1-ին մասի 10-րդ կետը շարադրել նոր խմբագրությամբ:
	Ընդունվել է
Նախագծով առաջարկվող փոփոխությունները շարադրվել են առանձին կետերով: 

	7․ ՀՀ ֆինանսների նախարարություն
	02.09.2024թ.

	
	N01/2-3/17922-2024

	Ս.թ. օգոստոսի 19-ի Ձեր թիվ 01/3-1/52115-2024 գրությամբ ներկայացված՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի լրամշակված տարբերակի վերաբերյալ հայտնում ենք հետևյալը:
1. Առաջարկում ենք նախագծից հանել արդյունաբերական կազմակերպությունների կողմից ձեռք բերված՝ ԱՏԳ ԱԱ 3811 (նյութեր, հավելանյութեր) և 3819 00 000 0 (արգելակման, հիդրավլիկ, և այլ հեղուկներ) ծածկագրերին դասվող ապրանքների մասով ակցիզային հարկի գումարները փոխհատուցելու վերաբերյալ առաջարկությունը, քանի որ առաջարկությունը պատշաճ հիմնավորված չէ:
[bookmark: _GoBack]Գտնում ենք, որ առաջարկությունը նպատակահարմար է քննարկել միայն համապատասխան հիմնավորումների, այդ թվում՝ ուսումնասիրությունների և վերլուծությունների առկայության պարագայում: Մասնավորապես, անհրաժեշտ է պարզել, թե վերոնշյալ ծածկագրերում ներառված նյութերը, հավելանյութերը և արգելակման, հիդրավլիկ, և այլ հեղուկները որքանով են օգտագործվում այլ ապրանքատեսակների արտադրության համար և գնահատել, թե որքանով են դրանց համար վճարված ակցիզային հարկի գումարներն ազդում վերջնական արտադրանքի ինքնարժեքի վրա: Ավելին, անհրաժեշտ է վերլուծել և գնահատել, թե ինքնարժեքի վրա ազդեցությունը որքանով է նվազեցնում արդյունաբերական ընկերությունների կողմից արտադրված ապրանքների մրցունակությունը: Մասնավորապես, եթե դրանց համար վճարված ակցիզային հարկի գումարներն ինքնարժեքի կառուցվածքում փոքր մասնաբաժին են կազմում, ապա առաջարկության ընդունումը ինքնարժեքի էական նվազեցման չի կարող հանգեցնել, հետևաբար առաջարկության ընդունումն, ըստ էության, ինքնանպատակ է:
	Ընդունվել է։ 
Նախագծից հանվել է օրենսգրքի 101-րդ հոդվածի 1-ին մասում փոփոխություն նախատեսող դրույթը, որը վերաբերում է արդյունաբերական կազմակերպությունների կողմից ձեռք բերված՝ ԱՏԳ ԱԱ 3811 (նյութեր, հավելանյութեր) և 3819 00 000 0 (արգելակման, հիդրավլիկ, և այլ հեղուկներ) ծածկագրերին դասվող ապրանքների մասով ակցիզային հարկի գումարները փոխհատուցելուն։

	2. Առաջարկում ենք շտկել նախագծի 2-րդ հոդվածի 2-րդ կետով սահմանվող աղյուսակում առկա՝ մեր կարծիքով տեխնիկական խնդիրը և 18-րդ տողի նոր խմբագրությունից հանել «(բացառությամբ 2710 12, 2710 19 7-2710 19 9, 2710 9)» բառերը՝ հաշվի առնելով այն հանգամանքը, որ նշյալ ծածկագրերը չեն կարող գտնվել դիզելային վառելիքին վերաբերող տողում նշված՝ ԱՏԳ ԱԱ 2710 19 1-2710 19 6 ծածկագրերի միջակայքում:
Ընդ որում, Հարկային օրենսգրքի 88-րդ հոդվածի գործող խմբագրությամբ բացառություններ սահմանված են այն դեպքերում, երբ ակցիզային հարկով հարկվող ապրանքի ծածկագիրը սահմանված է ԱՏԳ ԱԱ 4 նիշի մակարդակով, որոնց մեջ ներառված են նաև որպես բացառություն սահմանված ԱՏԳ ԱԱ ծածկագրերը։
	Ընդունվել է։
Նախագծում կատարվել է համապատասխան հստակեցում։



